PAGE  
4

КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Войвывса кöрт туй - «Россияса кöрт туйяс» ВАК-лöн филиаллысь, сылöн торъя юкöдув тэчасъяслысь, кодъяс кузя Коми Республикаса 

республиканскöй бюджет водзын вот да öктас кузя уджйöз, а сiдзжö артыштöм пеня да штрап кузя уджйöз реструктуризуйтöм йылысь 

решениеяс примитöма Коми Республикаса Правительствоöн, 

пеня да штрап кузя уджйöз спишитан пöрадок йылысь

Коми Республикаса Правительство шуис:

1. Вынсьöдны Войвывса кöрт туй - «Россияса кöрт туйяс» ВАК-лöн филиаллысь, сылöн торъя юкöдув тэчасъяслысь, кодъяс кузя Коми Республикаса республиканскöй бюджет водзын вот да öктас кузя уджйöз, а сiдзжö артыштöм пеня да штрап кузя уджйöз реструктуризуйтöм йылысь решениеяс примитöма Коми Республикаса Правительствоöн, пеня да штрап кузя уджйöз спишитан пöрадок содтöд серти.

2. Вöзйыны меставывса асвеськöдлан органъяслы примитны Войвывса кöрт туй - «Россияса кöрт туйяс» ВАК-лöн филиаллысь, сылöн торъя юкöдув тэчасъяслысь, кодъяс кузя вот да öктас кузя уджйöз, а сiдзжö меставывса бюджет водзын артыштöм пеня да штрап кузя уджйöз реструктуризуйтöм йылысь решениеяс примитöма Коми Республикаса Правительствоöн, пеня да штрап кузя уджйöз спишитöм йылысь лöсялана решениеяс тайö шуöмöн индöм пöрадок серти.

3. Тайö шуöм олöмö пöртöм бöрся видзöдны Коми Республикаса промышленносьт да энергетика министерстволы да Коми Республикаса сьöм овмöс министерстволы.

Коми Республикаса Юралысьöс

медводдза вежысь                                                                               П. Орда

Сыктывкар

2005 вося январ 28 лун

7 №

Вынсьöдöма

Коми Республикаса Правительстволöн

2005 во январ 28 лунся 7 №-а шуöмöн

(содтöд)

Войвывса кöрт туй - «Россияса кöрт туйяс» ВАК-лöн филиаллысь, сылöн торъя юкöдув тэчасъяслысь, кодъяс кузя Коми Республикаса 

республиканскöй бюджет водзын вот да öктас кузя уджйöз, а сiдзжö артыштöм пеня да штрап кузя уджйöз реструктуризуйтöм йылысь 

решениеяс примитöма Коми Республикаса Правительствоöн, 

пеня да штрап кузя уджйöз спишитан 

пöрадок

1. Тайö Пöрадокыс урчитö Войвывса кöрт туй - «Россияса кöрт туйяс» ВАК-лöн филиаллысь, сылöн торъя юкöдув тэчасъяслысь (водзö – организацияяс), кодъяс кузя Коми Республикаса республиканскöй бюджет водзын вот да öктас кузя уджйöз, а сiдзжö артыштöм пеня да штрап кузя уджйöз реструктуризуйтöм йылысь решениеяс примитöма Коми Республикаса Правительствоöн, Коми Республикаса республиканскöй бюджет водзын пеня да штрап кузя реструктуризуйтöм уджйöз (водзö – пеня да штрап кузя уджйöз) спишитан условиеяс.

2. Пеня да штрап кузя уджйöз спишитсьö шыöдчöм подув вылын, мый сетöма вот органö организацияöн сiйöс пасйöм места (организациялöн места) кузя.

Пеня да штрап кузя уджйöз спишитöм йылысь шыöдчöмö, кодöс кырымалö организацияöн юрнуöдысь, колö пасйыны организациялысь тыр ним, вот мынтысьлысь идентификационнöй номер, учёт вылö сувтöдан помкалысь код да пеня да штрап кузя уджйöз мында йылысь юöр.

Пеня да штрап кузя уджйöз спишитсьö сы мында, мыйта артыштöма вот органлöн даннöйяс серти.

3. Пеня да штрап кузя уджйöз спишитсьö тадзи:

пеня да штрап кузя реструктуризуйтöм уджйöзлöн джынйыс спишитсьö сэки, кор организацияöн 2 во чöжöн вештöма Коми Республикаса республиканскöй бюджет водзын вот да öктас кузя реструктуризуйтöм уджйöзлысь джынсö Коми Республикаса Правительствоöн реструктуризуйтöм йылысь лöсялана решение примитöмсянь;

пеня да штрап кузя реструктуризуйтöм уджйöзыс спишитсьö ставнас сэки, кор 4 во чöжöн вештöма Коми Республикаса республиканскöй бюджет водзын вот да öктас кузя реструктуризуйтöм уджйöзсö ставнас Коми Республикаса Правительствоöн реструктуризуйтöм йылысь решение примитöмсянь.

4. Спишитöмыс олöмö пöртсьö условие дырйи, кор организацияöн быд лунъя вот мынтöмсö вештöма ставнас Коми Республикаса олöмö пöртысь власьт органъясöн реструктуризуйтöм йылысь лöсялана решение примитан лунсянь да кор сылöн индöм решение серти артыштöм прöчентъяс мынтöм кузя уджйöзыс абу. 

Вудж. Ануфриева,  3 360 пас


